
	Датум на објавување на нацрт Извештајот на ЕНЕР:
	05.12.2017 година

	Датум на доставување на нацрт Извештајот до Министерството за информатичко општество и администрација:
	27.03.2018 година

	Датум на добивање на мислењето од Министерството за информатичко општество и администрација:
	13.04.2018 година

	Рок за доставување на предлогот на закон до Генералниот секретаријат  
	Мај 2018 година


1.
Опис на состојбите во областа и дефинирање на проблемот
1.1
Опис на состојбите

Со Законот за  контрола на предметите од скапоцени метали („Службен весник на Република Македонија“ бр. 23/95, 22/07, 136/11, 164/13 и 192/15), се утврдува контрола на предметите од скапоцени метали, нивниот состав и содржина (финост), начинот на нивното испитување, жигосување, условите за пуштање во промет и надзорот

Измените на Законот за контрола на предметите од скапоцени метали кој ги предлага Министерството за економија се поврзани со измените во Законот за државен пазарен инспекторат кој е изменет заради конфликт со важечката систематизација на Државниот пазарен инспекторат со која се укина одделението за прекршоци и се избриша надлежноста во институцијата-ДПИ, но не и надлежноста и обврската утврдена со закон
1.2.     Причини за проблемите кои се предмет на разгледување
Во периодот од две години, Министерството за економија се соочи со проблем каде без законска основа одделението, со шестмина вработени, раководител на одделението со положен правосуден испит и 5 вработени,  кои ги вршеја работите и работеше непречено се до неговото укинување односно бришење од систематизацијата и организацијата, со донесување на нова систематизација од страна на Државниот пазарен инспекторат истото престана да постои. 

Државниот пазарен инспекторат правеше бројни обиди предметите кои ги работело одделението за прекршоци, да ги даде во надлежност на Министерството за економија, без да даде писмено образложение, повод или причини, зошто прекршочните предмети се носат во писарницата на Министерството за економија, а при тоа се прави превид на законските одредби кои се уште важат и се во примена. 

Министерството за економија од тие причини го измени Законот за Државен пазарен инспекторат за да може да се решат сите предмети добиени во писарницата на Министерството, а тоа повлекува менување и на материјалните закони во кои Државниот пазарен инспекторат се јавува како прекршочен орган.
2. 
Цели на предлог регулативата
Цел на предлог законот за изменување на Законот за контрола на предметите од скапоцени метали е решавање на прекршочните предмети чии прекршоци се направени согласно Законот за контрола на предметите од скапоцени метали.
3.
Можни решенија (опции)

3.1          Опис на решението „не прави ништо“ 

4 Ова решение значи да не се донесе предложениот закон и е неприфатлива опција, бидејќи прекршочните предмети нема да се решат и ќе застарат
             3.2.         Опис на можните решенија (опции) за решавање на проблемот
Решението е менување на постојното законско решение каде ќе се смени носителот на надлежноста за водење на прекршочните постапки, односно наместо Државниот пазарен инспекторат надлежноста да премине во Министерство за економија. Со тоа ќе се овозможи организирање на ефикасен систем  за спроведување на прекршочните постапки  и основање на одделение за прекршоци во рамките на Министерството за економија.
4. Проценка на влијанијата на регулативата


Можни позитивни и негативни влијанија од секоја од опциите:

4.1 Економски влијанија
 Решението има економски влијанија по Буџетот на Република Македонија бидејќи прекршочните предмети ќе се решат односно прекршителите на Законот за контрола на предметите од скапоцени метали ќе ги платат казните по сторен прекршок во зависност од видот на прекршокот и како што пропишува законот. Решението позитивно ќе влијае за државата како засегната страна, но севкупно ќе се зголеми конкурентноста и фер условите на пазарот.
     4.2  Фискални влијанија 

Со донесување на Предлог законот за изменување на Законот за контрола на предметите од скапоцени метали, а пред се со измените во Законот за Државен пазарен инспекторат, во Министерството за економија ќе се отвори одделение за прекршочи, но формирањето на одделение нема да повлече фискални импликациии поради тоа што во него ќе работат службеници од Министерството за економија кои веќе работат во институцијата         
           4.3  Социјални влијанија 

 Во текот на анализата не се утврдени значителни влијанија во оваа област 

         4.4      Влијанија врз животната средина 

Во текот на анализата не се утврдени значителни влијанија во оваа област 

          4.5 Административни влијанија и трошоци –

а) трошоци за спроведување

За спроведување на Предлог на законот за изменување на Законот за контрола на предметите од скапоцени метали не е потребно обезбедување на финансиски средства  ниту пак спроведување на Предлог Законот за изменување на Законот за контрола на предметите од скапоцени метали повлекува материјални обврски  за одделните  субјекти. 
б) трошоци за почитување на регулативата 

Во текот на анализата не се утврдени значителни влијанија во оваа област 

5.
Консултации

5.1
Засегнати страни и начин на вклучување 

Предлогот на закон беше објавен на ener.gov.mk на 05.12.2017 година, каде јавноста имаше можност да дава конкретни забелешки и предлози. Досега нема забелешки и предлози за Предлог на законот за изменување и дополнување на законот законтрола на предметите од скапоцени метали.
5.2 Преглед на добиените и вградените мислења 
Министерството за економија на 12.12.2017 година со допис бр. 25-6200/2 побара мислење од Секретаријат за законодавство, Министерството за правда и Министерството за финансии. 
Секретаријатот за законодавство се произнесе со мислење во кое имаше забелешки во насока на менување на насловот на Предлог на законот бидејќи станува збор за изменување на Законот, а не и негово дополнување ќе треба да изостанат зборовите „и дополнување”. Исто така имаа забелешки и во однос на преодните и завршни одредби, односно преодните и завршни одредби кои се однесуваат на правниот режим на прекршочните постапки да се усогласат со преодните и завршни одредби со Предлог на законот за изменување и дополнување на Законот за државен пазарен инспекторат. Секретаријатот за законодавство укажа на потребата од преоцена на членот 3 наместо „со денот на објавувањето” да се предложи влегување во сила на истиот „осмиот ден од денот на објавувањето”. Министерството за економија постапи по забелешките на Секретаријатот за законодавство и со допис бр. 25-673/1 од 22.01.2018 година побара повторно мислење. По ново доставениот текст на Предлог законот Секретаријатот за законодавство укажа дека предложената измена на ставот 4 од член 31-а од член 1 од Предлог законот со кој се уредува можноста за поднесување жалби против одлуките на прекршочната комисија, ќе треба да се има предвид мислењето на Министерството за правда, воедно укажаа дека текстот на Предлог на законот има потреба од редакциско подобрување. Министерството за економија постапи и по овие забелешки и го усогласи текстот на Предлог законот со забелешките на Секретаријатот за законодавство и со допис бр. 25-673/3 од 28.02.2018 година побара повторно мислење на кое Секретаријатот за законодавство немаше забелешки.

Министерството за правда на на 19.12.2017 година даде мислење во кое напоменуваат дека постојниот член 31-а став 4 не е усогласен со член 74 од Законот за прекршоците („Службен весник на Република Македонија” бр. 124/15). Министерството за економија постапи по забелешките на Министерството за правда и побара повторно мислење на 28.12.2018 година. Со оглед на фактот што Министерството за економија постапи по забелешките од Министерството за правда тие немаа забелешки по однос на Предлог на законот за изменување на Законот за контрола на предметите од скапоцени метали.

Министерството за финансии одговорија дека предложените измени не се во надлежност на Министерството за финансии. 
5.3
Мислењата кои не биле земени предвид и зошто 
Нема
6. 
Заклучоци и препорачано решение

6.1
Споредбен преглед на позитивните и негативните влијанија на 
можните решенија (опции)
Со можното решение ќе се овозможи преминување на надлежноста за водење на прекршочни постапки од Државниот пазарен инспекторат во Министерството за економија, а со тоа ќе се формира одделение за прекршоци кое ќе ги решава прекршочните предмети, наспроти сегашната состојба каде сите предмети стојат во писарницата на Министерството за економија не решени и постои можност од застарување на предметите.
6.2 Ризици во спроведувањето и примената на секое од можните 
решенија (опции)

Ризиците во спроведувањето и примената на можното решение би биле изнаоѓање на соодветен кадар кој ќе ги решава предметите исто така потребното време за кое би требало да се решат истите

 
6.3
Препорачано решение со образложение
Решението е менување на носителот на надлежноста за водење на прекршочните постапки односно наместо Инспекторатот надлежноста преминува во Министерство за економија заради формирање на прекршочно одделение во Министерството како од аспект на функционалноста исто така и од деловодно водење на предметите по кои треба да постапи Прекршочната комисија формирана од министерот за економија, а се однесува на прекршоците направени согласно Законот за контрола на предметите од скапоцени метали.

7.
Спроведување на препорачаното решение

7.1
Потреба од менување на закони и подзаконска регулатива во 
областа или други сродни области

Со донесување на предметниот закон, не се предизвикува потреба од менување на други закони
7.2
Потребни подзаконски акти и рок за нивно донесување
Донесувањето на предложениот законот не имплицира донесување на подзаконски прописи
7.3
Органи на државната управа, државни органи и други органи надлежни за спроведување

 Министерство за економија 
7.4 Активности за обезбедување на ефикасно спроведување на предлогот на закон
Министерството за економија ќе преземе активности за целосна имплементација на предметните решенија. (обуки, советување, кампања и сл.)

8.
Следење и евалуација

8.1  Начин на следење на спроведувањето 
Согласно измените на Законот кој се предлага за да се постигне целта, прекршочните предмети треба да се решат во рок од шест месеци според прописите што важеле до денот на влегување во сила на овој закон. Во тој рок треба да се формира одделението за прекршоци и да се постапи по сите пристигнати предмети кој до денес не се решени. Министерстото за економија (одделението за прекршоци) ќе го следи спроведувањето на предложените измени во Законот за контрола на предметите од скапоцени метали со тоа што ќе прави анализа колку прекршоци се направени и решени согласно посочениот закон.
         8.2. Евалуација на ефектите од предлогот на закон и рокови 
Евалуација на ефектите од предлог на законот ќе се врши преку следните индикатори:
-број на решени прекршочни предмети во рок од шест месеци

Бидејќи согласно измените на Законот за контрола на предметите од скапоцени метали не решените прекршочни предмети треба да се решат во рок од шест месеци, одделението за прекршоци по изминатиот рок ќе даде извештај дали ја постигнало целта. Понатаму еднаш месечно ќе дава извештаи до министерот за економија за бројот и видот на прекршоци кои ќе ги реши согласно Законот за контрола на предметите од скапоцени метали.

Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 

